
2014 թվականի            N         -Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ 
ՀՈԿՏԵՄԲԵՐԻ 18-Ի N 1328-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ
           Ղեկավարվելով «Իրավական ակտերի մասին» Հայաստանի Հանրապետության օրենքի      72-րդ հոդվածի 1-ին մասի 1-ին կետի ա) պարբերության համաձայն՝ Հայաստանի Հանրապետության կառավարությունը որոշում է`
1. Ուժը կորցրած ճանաչել Հայաստանի Հանրապետության կառավարության            2012 թվականի հուլիսի 18-ի «Գյուղատնտեսության և ագրովերամշակման ոլորտների օրենսդրական դաշտը Եվրամիության օրենսդրական դաշտին մոտարկման ծրագիրը հաստատելու մասին» N 1328-Ն որոշումը:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից։

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ 

ՀՈԿՏԵՄԲԵՐԻ 18-Ի N 1328-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
1.  Անհրաժեշտությունը

Սույն որոշման նախագծի ընդունման անհրաժեշտությունը պայմանավորված է Հայաստանի Հանրապետության Մաքսային միությանը և Միասնական տնտեսական տարածքին անդամակցության հանգամանքով: 
       2. Ընթացիկ իրավիճակը և խնդիրները
ՀՀ կառավարության 2012 թվականի հուլիսի 18-ի «Գյուղատնտեսության և ագրովերամշակման ոլորտների օրենսդրական դաշտը Եվրամիության օրենսդրական դաշտին մոտարկման ծրագիրը հաստատելու մասին» N 1328-Ն որոշմամբ հաստատված ծրագրի 1-ին, 2-րդ և 3-րդ կետերի միջոցառումները կատարվել են 2013 թվականի ընթացքում: Հայաստանի Հանրապետության Մաքսային միությանը և Միասնական տնտեսական տարածքին անդամակցության միջոցառումների ծրագրի («Ճանապարհային քարտեզի») հաստատումից հետո անհրաժեշտություն է առաջանում վերանայել                  ՀՀ կառավարության 2012 թվականի հուլիսի 18-ի «Գյուղատնտեսության և ագրովերամշակման ոլորտների օրենսդրական դաշտը Եվրամիության օրենսդրական դաշտին մոտարկման ծրագիրը հաստատելու մասին» N 1328-Ն որոշումը, հետևյալ նկատառումներից ելնելով՝
1. 4-րդ կետի՝ «Մեղվաբուծության մասին» ՀՀ օրենքը Եվրամիության օրենսդրական դաշտին մոտարկման միջոցառման կատարման անհրաժեշտությունը բացակայում է, քանի որ ՀՀ վարչապետի 2013 թվականի հունվարի 21-ի N 33-Ա որոշմամբ հաստատված Հայաստանի Հանրապետությունից մեղրի և մեղվաբուծական մթերքների՝ Եվրամիություն արտահանման գործընթացը կանոնակարգող միջոցառումների ժամանակացույցի հիման վրա ՀՀ ԳՆ սննդամթերքի անվտանգության պետական ծառայության կողմից կատարվել են համապատասխան բոլոր միջոցառումները, և անհրաժեշտ փաստաթղթերի փաթեթը ներկայացվել է ԵՄ սպառողների և առողջության պաշտպանության գլխավոր տնօրինություն, որից հետո Հայաստանն ընդգրկվել է Եվրամիության անդամ երկրներ մեղր արտահանելու իրավասություն ունեցող երկրների ցանկում (հանձնաժողովի 2013/422/ԵՄ որոշում),

2. 2-րդ, 5-րդ, 6-րդ և 10-րդ կետերի միջոցառումների կատարման անհրաժեշտությունը բացակայում է, քանի որ Մաքսային միության տարածքում գործում են Մաքսային միության 2013 թվականի հոկտեմբերի 9-ի N 68 որոշմամբ հաստատված մսի և մսամթերքի անվտանգության (ТР ТС 034/2013), Մաքսային միության 2013 թվականի հոկտեմբերի 9-ի N 67 որոշմամբ հաստատված  կաթի և կաթնամթերքի անվտանգության (ТР ТС 033/2013), 2011 թվականի դեկտեմբերի 9-ի N  882 որոշմամբ հաստատված մրգային և բանջարեղենային հյութերի (ТР ТС 023/2011) և 2011 թվականի դեկտեմբերի 9-ի N 874 որոշմամբ հաստատված հացահատիկի անվտանգության (ТР ТС 015/2011) տեխնիկական կանոնակարգերը, որոնք Հայաստանի Մաքսային միությանն անդամակցելուց հետո անհրաժեշտ կլինի տեղայնացնել,

4. Հայաստանի Մաքսային միությանն անդամակցելու հետ կապված վերանում է նաև 7-րդ, 8-րդ և 12-րդ կետերի միջոցառումների կատարման անհրաժեշտությունը, քանի որ Մաքսային միության 2011 թվականի դեկտեմբերի 9-ի N 880 որոշմամբ հաստատված սննդամթերքի անվտանգության մասին (ТР ТС 021/2011), Մաքսային միության 2011 թվականի օգոստոսի 16-ի N 769 որոշմամբ հաստատված փաթեթավորման անվտանգության մասին (ТР ТС 005/2011), Մաքսային միության 2011 թվականի դեկտեմբերի 9-ի N 881 որոշմամբ հաստատված սննդամթերքի մակնշման մասին (ТР ТС 022/2011), Մաքսային միության 2012 թվականի հուլիսի 20-ի N 58 որոշմամբ հաստատված սննդային հավելումների, բուրավետիչների և տեխնոլոգիական օժանդակ նյութերի անվտանգությանը ներկայացվող պահանջների մասին (ТР ТС 029/2012) տեխնիկական կանոնակարգերով սահմանվում են սննդամթերքի բոլոր տեսակների, այդ թվում՝ թարմ պտուղ-բանջարեղենի, ձվի և ձվամթերքի, ինչպես նաև գարեջրի հիգիենային և անվտանգությանը, մակնշմանը և շփվող նյութերին ներկայացվող պահանջները, թույլատրելի սննդային հավելումները, ինչպես նաև դրանց շուկայահանման ընթացակարգերը,
5. 11-րդ կետի՝ Շշալցված հանքային ջրերին ներկայացվող պահանջների  տեխնիկական կանոնակարգը Եվրամիության օրենսդրական դաշտին մոտարկման միջոցառման կատարման անհրաժեշտությունը բացակայում է, քանի որ ՀՀ ԳՆ սննդամթերքի անվտանգության պետական ծառայության կողմից Մաքսային միության 2010 թվականի մայիսի 28-ի N 299 որոշման հիման վրա մշակվել և շրջանառության մեջ է դրվել «Հանքային ջրերին ներկայացվող պահանջները հաստատելու մասին»    ՀՀ կառավարության որոշման նախագիծը,

6. 9-րդ կետի՝ «Օրգանական գյուղատնտեսու​թյան մասին» ՀՀ օրենքը և օրենքի կիրարկումն ապահո​վող իրավական ակտերը Եվրամիության օրենսդրական դաշտին մոտարկման միջոցառման կատարման անհրաժեշտությունը բացակայում է, քանի որ դրանց մշակման համար հիմք են հանդիսացել Օրգանական գյուղատնտեսության վերաբերյալ միջազգային ընդունված պահանջները, մասնավորապես՝ Կոդեքս Ալիմենտարիուս հանձնաժողովի համապատասխան ստանդարտները և Եվրամիության 2007 թվականի EC N 834, 2008 թվականի EC N 1235 և 2011 թվականի EU N 1267  կանոնակարգերը, բացի այդ Հայաստանում գործող <Էկոգլոբ> ՍՊԸ-ն ընդգրկվել է Եվրամիության և Շվեյցարիայի կողմից ճանաչված օրգանական սերտիֆիկացնող մարմինների պաշտոնական ցանկերում և հայկական օրգանական գյուղատնտեսական արտադրանքը «Էկոգլոբ» ՍՊԸ-ի կողմից տրամադրվող օրգանական սերտիֆիկատով հնարավոր է արտահանել ԵՄ անդամ երկրներ:
3. Տվյալ բնագավառում իրականացվող քաղաքականությունը
      Հայաստանի Հանրապետությունը որդեգրել է Մաքսային միությանն անդամակցության պետական քաղաքականություն, որի արդյունքում անհրաժեշտություն է առաջանում ագրոարդյունաբերության ոլորտի Հայաստանի Հանրապետության օրենսդրական դաշտը համապատասխանեցնել Մաքսային միության համապատասխան օրենսդրությանը:

4. Կարգավորման նպատակը և բնույթը

      Առաջարկվում է ուժը կորցրած ճանաչել ՀՀ կառավարության 2012 թվականի հուլիսի 18-ի «Գյուղատնտեսության և ագրովերամշակման ոլորտների օրենսդրական դաշտը Եվրամիության օրենսդրական դաշտին մոտարկման ծրագիրը հաստատելու մասին»            N 1328-Ն որոշումը, որին կհետևի  ագրոարդյունաբերության ոլորտի Հայաստանի Հանրապետության օրենսդրական դաշտը Մաքսային միության համապատասխան օրենսդրական դաշտին համապատասխանեցնելու գործընթացը:
5. Նախագծի մշակման գործընթացում ներգրավված ինստիտուտները և անձինք

Իրավական ակտի նախագծի մշակումն իրականացվել է Հայաստանի Հանրապետության գյուղատնտեսության նախարարության աշխատակազմի կողմից:

6. Ակնկալվող արդյունքը
     Հայաստանի Հանրապետության Մաքսային միությանը անդամակցության շրջանակներում կվերանան ագրոարդյունաբերության ոլորտի Հայաստանի Հանրապետության օրենսդրական դաշտը Մաքսային միության համապատասխան օրենսդրական դաշտին համապատասխանեցնելու ընթացքում հնարավոր օրենսդրական հակասությունները:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ 

ՀՈԿՏԵՄԲԵՐԻ 18-Ի N 1328-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
      «Հայաստանի Հանրապետության կառավարության 2012 թվականի հոկտեմբերի 18-ի     N 1328-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման դեպքում պետական կամ տեղական ինքնակառավարման մարմնի բյուջեում ծախսերի և եկամուտների էական ավելացումների կամ նվազեցումների մասին տեղեկանքի լրացման անհրաժեշտությունը բացակայում է, քանի որ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացումներ կամ նվազեցումներ չեն նախատեսվում:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ 

ՀՈԿՏԵՄԲԵՐԻ 18-Ի N 1328-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
1. Այլ իրավական ակտերում փոփոխությունների և/կամ լրացումների անհրաժեշտությունը.

2. Չկա:

3. Միջազգային պայմանագրերով ստանձնած պարտավորությունների հետ համապատասխանությունը.

Համապատասխանում է:

4. Այլ տեղեկություններ (եթե այդպիսիք առկա են)
Չկան:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ 

ՀՈԿՏԵՄԲԵՐԻ 18-Ի N 1328-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ
      «Հայաստանի Հանրապետության կառավարության 2012 թվականի հոկտեմբերի 18-ի     N 1328-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի մասին հասարակությունը չի իրազեկվել և նախագծի մշակմանը մասնակցություն չի ունեցել:
ԱՄՓՈՓԱԹԵՐԹ

«Հայաստանի Հանրապետության կառավարության 2012 թվականի հոկտեմբերի 18-ի N 1328-Ն որոշումն ուժը կորցրած ճանաչելու մասին» ՀՀ կառավարության որոշման նախագծի վերաբերյալ ստացված 
դիտողությունների և առաջարկությունների

	Առաջարկության հեղինակը,
գրության ամսաթիվը,

գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1
	2
	3
	4

	1. ՀՀ արդարա​դատության նախարար,

05.03.2014թ. 

N 01/1338-14
	
1. Նախագիծը համապատասխանում է Հայաստանի Հանրապետության Սահմանա​դրությանը: 




2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:

3. Նախագծում իրավական այլ ակտերի նորմերի անհարկի կրկնություններ առկա չեն:

4. Իրավական ակտում համապա​տասխան փոփոխություն կատարելու անհրաժեշտությունն առկա է:


5. Նախագծում անհրաժեշտ բոլոր հարցերը կարգավորված են:




6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:


7. Օրենսդրական տեխնիկայի կանոնները  պահպանված են: 
	
	

	2. ՀՀ էկոնոմիկայի նախարար,

18.02.2014թ. 

N 01/11.4/807-14
	Առարկություններ և առաջարկություններ չկան:
	
	

	3. ՀՀ առողջապա-հության նախարար,

14.02.2014թ. 

N ԴԴ/1247-14
	Դիտողություններ և առաջարկություններ չկան:


	
	

	4. ՀՀ ԳՆ սննդա-մթերքի անվտան-գության պետական ծառայության պետ,

12.02.2014թ. 

N 01/13.3/259-14
	Նախագծի վերաբերյալ առարկություններ չկան: 
Միաժամանակ հաշվի առնելով, որ Հայաստանի Հանրապետության կառավա​րության 2012 թվականի հոկտեմբերի 18-ի N 1328-Ն որոշումով սահմանված իրավական ակտերի մշակման հիմք հանդիսացող ԵՄ ակտերը ներառված են ՀՀ վարչապետի 2012 թվականի հոկտեմբերի 15-ի N 995-Ա որոշման մեջ, առաջարկում եմ համապատասխանաբար վերանայել նաև ՀՀ վարչապետի 2012 թվականի հոկտեմբերի 15-ի N 995-Ա որոշումը և համապատասխան ԵՄ իրավական ակտերի մոտարկման նպատակահարմարությունը:


	Առաջարկությունն ընդունելի է և ՀՀ վարչապետի 2012 թվականի հոկտեմբերի 15-ի N 995-Ա որոշումը պետք է վերանայել՝ համադրելով Մաքսային Միության օրենսդրության հետ և որոշմամբ հաստատված ՀՀ օրենսդրությունը Եվրամիության՝ սննդամթերքի ան​վտան​գության, անասնաբուժության և բուսասանիտարիայի բնագավառների վերաբերյալ օրենսդրության հետ մոտարկման ծրագրում թողնել միայն այն միջոցառումները, որոնք միտված են ոլորտի զարգացմանը և չեն հակասում Մաքսային միության օրենսդրությանը:
	


